
5. Radunanza cumünela dals 29.11.2013 a las 20.00 
in sela polivalenta S-chanf 

 
Presidi:  Duri Campell 
 
Actuar:  Duri Schwenninger 
 
Preschaints: Preschaints sun 73 votantas e votants 
 
Scrutinaduors: Scu scrutinaduors vegnan elets Erwin Lenz e Francesco 

Pietrogiovanna scu eir l’actuar Duri Schwenninger 

 
Tractandas: 
 
1. Protocol da la radunanza cumünela dals 21 avuost 2013 

2. Tschernas cumünelas pel trienni 2014 fin 2016 

2.1 Tscherna president cumünel 

2.2 Tscherna vicepresident cumünel 

2.3 Tscherna commembers cussagl cumünel 

2.4 Tscherna president cussagl da scoula 

2.5 Tscherna commembers cussagl da scoula 

2.6 Tscherna commembers cumischiun da gestiun 

3. Varia 

La glista da tractandas vain appruveda sainza objecziuns. 
 
Protocol: Il protocol da la radunanza cumünela dals 21 avuost 2013 vain 

appruvo. 
 
23 0.113 Elecziuns 
  Tschernas cumünelas pel trienni 2014 fin 2016 
 
2.1 President cumünel I. scrutin: Bigliets entros 73, vöds 14, na valids 1, valids 58 , 
magiurited absoluta 30. Elet es Duri Campell cun 58 vuschs.  
 
Vicepresident cumünel I. scrutin: Bigliets entros 72, vöds 25, na valids 1, valids 46, 
magiurited absoluta 24. Elet es Gian Andrea Bott cun 46 vuschs.  
 
Cussagl cumünel I. scrutin: Bigliets entros 71, vöds 2, na valids 0, valids 71, magiurited 
absoluta 36. Elets sun Paolo Bernasconi cun 61 vuschs; Jnes Barblan cun 58 vuschs e 
Liun Quadri cun 47 vuschs.  

President cussagl da scoula: Zieva chi nun es üngün candidat sün la glista per la carica 
scu president dal cussagl da scoula, nun es displaschaivelmaing üngün pront our dal 
ravuogl da candider scu president dal cussagl da scoula. Il president fo la proposta 
d’agiundscher la glista da tractandas da la prosma radunanza dals 11.12.2013 e da mner 
tres danövmaing la tscherna pel president dal cussagl da scoula.   
 
Cussagl da scoula: Sün la glista da candidats sun avauntmaun be 3 candidats pel 
cussagl da scoula, ün sez es auncha liber. Il president spiega, cha pel prüm scrutin 
vegnan in tscherna ils 3 candidats chi figüreschan sülla glista da candidats. Pel seguond 
scrutin po gnir fat propostas da candidats per l’ultim sez liber i’l cussagl da scoula.  
 
Cussagl da scoula I. scrutin: Bigliets entros 72, vöds 23, na valids 0, valids 49, 
magiurited absoluta 25. Elets sun Doris Florineth cun 47 vuschs, Michael Reimann cun 41 
vuschs e Madlaina Arquint Locher cun 40 vuschs.  
 
Our dal ravuogl vain proponieu Erwin Koch scu 4. commember dal cussagl da scoula. 
 
Cussagl da scoula II. scrutin: Bigliets entros 72, vöds 14, na valids 1, valids 57. Elet es 
Erwin Koch cun 57 vuschs. 
 
Cumischiun da gestiun I. scrutin: 3 candidats per la cumischiun da gestiun sun sün la 
glista. Rolf Camichel, Martin Rocca e Linard Parli. Sün decisiun da la radunanza vain la 
tscherna dals 3 commembers da la cumischiun da gestiun effettueda aviertamaing.  
Displaschaivelmaing nun es pront üngün our dal ravuogl da candider scu 4. commember 
da la cumischiun da gestiun. Cun granda magiurited e sainza cuntravuschs vegnan elets 
Rolf Camichel, Martin Rocca e Linard Parli. Il president spiega, cha eir co dess avair lö illa 
prosma radunanza danövmaing la tscherna pel 4. commember da la cumischiun da 
gestiun. 
 
24 9.999 Varia 
 
Il president voul clarificher la situaziun intuorn l’hotel Scaletta chi’d es daspö ün mais 
serro. Ad es adüna darcho gnieu fat imbüttamaints vers il cussagl cumünel. Cha’l cussagl 
hegia adüna guardo da coordiner cun l’uster düraunt las lavuors da fabrica in Chauntaluf. 
Eir l’access fin tar l’hotel d’eira adüna garantieu. Il cussagl ho gieu adüna darcho discuors 
cul possessur da l’hotel e fat trattativas cul president dal cussagl administrativ da l’hotel 
Scaletta SA. Il cussagl vaiva offert da cumprer l’hotel per la valur commerziela ill’otezza 
da fr. 2,1milliuns, respectivmaing cun l‘inventar per fr. 2,5 milliuns. Ils respunsabels da 
l‘hotel prevezzan ün predsch da vendita da fr. 4,8 miliuns. Resguardand il stedi da 
l’immobiglia ma eir il predsch da cumprita d’avaunt passa 10 ans ill’otezza da fr. 1,8 
milliuns, nu d’eir‘il cussagl pront da mner inavaunt trattativas. Ün’otra pussibilted füss, da 
pajer ün’indemnisaziun per l’inzonamaint da l’edifizi illa zona d’hotels e cun que pussibilter 
ad ün eventuel interessent da cumprer l’hotel cun ün predsch pü bass. Il president evra la 
discussiun e sto gugent a disposiziun per eventuelas dumandas. Üngün our dal ravuogl 
nu’s voul exprimer in chosa e giavüscha il pled. 
 
Il president serra la radunanza a las 21.25 ed ingrazcha a tuot ils preschaints per lur 
cumparsa. 
 

In buna fè 
 

   Il president:      L’actuar: 
 
  
   D. Campell       D. Schwenninger  
     


